
L HYRJE
Gjaté diskutimeve né forumet sektoriale té
organizuara nga Sekretariati i Késhillit
Kombétar pér Ekonominé dhe Investimet né
mars 2024, u ngrit edhe c¢éshtja e
(mos)njohjes  sé  humbjeve  natyrore,
tepricave, démtimeve, shkatérrimit dhe
prishjes sé produkteve pér géllime tatimore.
Duke pasur parasysh se kéto ¢éshtje jané té
lidhura ngushté me Doganén e Kosovés
(DK) pér pjesén e taksave kufitare dhe me
Administratén Tatimore té Kosovés (ATK)
pér tatimin mbi té ardhurat, pér té adresuar
kété céshtje duhet té ndérmerren veprime
nga Ministria e Financave, Punés dhe
Transferet (MFPT) e cila éshté pérgjegjése

edhe pér kéto dy institucione.

Sa i pérket DK, sfida e sektorit privat ka té
béjé me mos ekzistimin e normave standarde
té humbjeve sipas produkteve, ashtu si¢ jané
té pércaktuara né disa nga vendet e rajonit
dhe BE-sé. Kéto standarde do té shérbenin
pér reduktimin e vlerés sé taksés sé akcizés,
dhe, rrjedhimisht edhe TVSH-sé né kufi, né
rastet kur produktet e humbin sasiné e tyre
gjaté  transportit, ~magazinimit  dhe
pérpunimit. Nga analiza e rregullimit ligjor
té késaj ¢éshtje vérejmé qé projekt Kodi i ri
Doganor, ashtu si né disa nga vendet e
rajonit dhe BE-sé, parasheh pércaktimin e
kétyre normave standarde té humbjes né sasi
sé produkteve té cilat jané subjekt i taksés sé
akcizés. Projekt kodi parasheh qé kéto norma
standarde té pércaktohen me akt nénligjor
nga Ministria e Financave, Punés dhe
Transfereve (MFTP).

Né anén tjetér, sektori privat ka shprehur
ankesa edhe pér procesin e njohjes sé
humbjeve natyrale, tepricave, démtimeve,
prishjes dhe shkatérrimit té produkteve pér
¢éshtjet e tatimit né té ardhura nga ana e
ATK-sé. Edhe pse ¢éshtja e démtimeve,
prishjes dhe shkatérrimit té produkteve
rregullohet deri né njé masé me
legjislacionin tatimor né fuqi, bizneset kané
shprehur mé shumé shqetésim me lidhur me
procedurat e ndérlikuara pér dokumentimin
e tyre. Pér mé tepér, nuk ekzistojné norma
standarde pér té pércaktuar pér humbjet
natyrale apo aspektet tjera qé do ta

thjeshtésonin kété proces.

Marré parasysh ankesat nga sektori privat,
qgeéllimi i kétij raporti éshté té ofrojé informata
mbi rregullimin aktual té kétyre ¢éshtjeve,
analizimin e praktikave ndérkombétare, si
dhe ofrimin e njé analize mbi implikimet e
mundshme tek bizneset kur pérballen me
procedura gé véshtirésojné njohjen e kétyre

humbjeve.

Ky raport éshté i organizuar si né vijim. Né
pjesén e dyté éshté paraqgitur njé analizé mbi
ligjet dhe aktet nénligjore té cilat i shqyrtojné
¢éshtjet e pérmendura mé larté. Pjesa e treté
ka né fokus rregullimin e kétyre ¢éshtjeve né
disa nga vendet e Bashkimit Evropian dhe
rajonit. Né pjesén e katért éshté paragqitur
ndikimi i mos-njohjes sé humbjeve té njé
pjese té produkteve tek bizneset. Ndérsa né

pjesén e fundit prezantohen rekomandimet.



II. RREGULLIMI AKTUAL

Parashtruesit e késaj ¢éshtje kané kérkuar qé
té nxirret ligji ose akti nénligjor pérkatés qé
rregullon njohjen e humbjeve reale té

produkteve.

Parashtruesit konsiderojné se pérmes
legjislacionit, mund té caktohen alternativat
e qarta pér njohjen e humbjeve gjaté
proceseve té punés pér industri té caktuara
(prishja, humbja, avullimi, humbja né

peshé).

Ndérkagq, ata kané shpjeguar se né industrité
e caktuara, humbja né sasiné e produkteve
éshté e pashmangshme pér shkak té

proceseve té rregullta té punés.

Njé problem real, si¢ jané shprehur
kompanité, éshté fakti se procedura aktuale
e paraparé me ligj, merr disa dité gé nga
inicimi nga ana e tatimpaguesit. Kjo paraget
problem pér shkak se duhen ruajtur sasité e
produkteve pér hudhje pér dité té téra. Ata
kané propozuar qé té vendosen normat
standarde pér industriné ushgimore, té cilat
do té aplikoheshin né ményré uniforme pér

té identifikuar humbjen e produkteve.

Ligji  pér Administrimin e Procedurave

Tatimore

Ligji Nr. 08/L-257 pér Administrimin e
Procedurave Tatimore, i aprovuar sé fundi,
si akt gé rregullon administrimin e
procedurave tatimore, parasheh ¢éshtjen e

humbjes sé produkteve né paragrafin 13 té

nenit 15 té tij. Sipas késaj dispozite, pér
pércaktimin e sakté té detyrimeve tatimore
té tatimpaguesit, ky i fundit duhet té
dokumentojé mungesén e mallit me fakte té
besueshme té léshuara nga organet
kompetente. Né mungesé té kétjj
dokumentimi, mallrat e tilla do té
konsiderohen té shitura pér géllime té

detyrimeve tatimore.

Fakti se mallrat e padokumentuara
llogariten si té shitura pér géllime té
llogaritjes sé tatimit né t€ ardhura e reflekton
realitetin. Megjithaté, né praktiké, si¢ jané
deklaruar kompanité, edhe né rastet kur
dokumentohet humbja, por produktet nuk
jané t€ matshme me njési (copé), ATK nuk i

njeh si shpenzime té zbritshme.

Pérderisa akti nénligjor i cili pércakton
zbatimin e kétij ligji duhet té nxirret brenda
kétij viti, udhézimi administrativ pér
zbatimin e Ligjit Nr. 03/L-222 pér
Administratén Tatimore dhe Procedurat, i
cili tashmé éshté i shfuqizuar, kété ¢éshtje e
rregullon me nenet 24 dhe 25.

Sipas nenit 24 té kétij UA, kur njé
tatimpagues llogarité té ardhurat e tij né
bazén reale, shkatérron njé pjesé té stokut
pér shkage té ndryshme, prishja e tillé mund
té konsiderohet si shpenzim i aktivitetit
ekonomik. Pér t'u njohur kjo nga ATK,
tatimpaguesi duhet té ofrojé dokumentacion
té pranueshém, né té kundértén, mallrat
konsiderohen si té shitura e tatohen né
pérputhje me ato rregulla.



Ndérkaq, neni 25 i kétij UA, parasheh se
pjesa e mallrave té shkatérruara apo té
démtuara nga fatkegésia apo humbja pér
shkak té vjedhjes, mund té pranohet si
shpenzim i zbritshém pér géllime tatimore,
pérderisa plotésohen kushte specifike. Edhe
né kété rast, tatimpaguesi duhet té ofrojé

evidencé té humbijes sé€ mallrave.

Ligji pér Tatimin né té Ardhurat Personale dhe
Ligji pér Tatimin né té Ardhura té Korporatave

Kjo ¢éshtje rregullohet edhe pérmes Ligjit Nr.
05/L-028 pér Tatimin né té Ardhurat
Personale, si dhe Ligjit Nr. 06/L-105 pér té
Tatimin né Ardhurat e Korporatave. Céshtja
e humbjes parashihet né nenin 30, paragrafi
1.9, dhe nenin 9, paragrafin 1.9, tek secili ligj
respektivisht. Té dy kéto akte parashohin
se gjaté pércaktimit té té ardhurave té
tatueshme, nuk lejohet zbritie pértej
normave té pércaktuara me akte té veganta
ligjore dhe nénligjore pérato humbje,
démtime, mbetje, teprica, shkatérrime apo
thyerje gjaté prodhimit, transportimit,

magazinimit dhe ekspozimit.

Pra, kérkohet qé pérmes njé akti nénligjor, té
pércaktohen normat maksimale pér masén e
humbur té produkteve né té gjitha fazat deri
né shitjen e tyre. Njé akt i tillé nénligjor nuk
éshté nxjerré akoma, duke e 1éné té

parregulluar kété ¢éshtje.

Né shpjegim té késaj dispozite, Udhézimi
Administrativ Nr. 01/2016, pér zbatimin e
Ligjit pér TAP, i parasheh si shpenzime té
palejueshme shpenzimet e padokumentuara,

si dhe ato té cilat nuk i pérmbushin kriteret e

parapara me ligjin pérkatés.

Ligji pér Tatimin mbi Vlerén e Shtuar

Njé element tjetér me réndési pér ¢éshtjen né
fjalé, éshté momenti kur TVSH-ja béhet e

ngarkueshme pér tatimpaguesin.

Si parim, Ligji Nr. 05/L-037 pér Tatimin mbi
Vlerén e shtuar e saktéson né nenin 22 té tij
se momenti kur lind detyrimi dhe kur
TVSH—-ja béhet e ngarkueshme éshté
momenti i furnizimit té mallrave dhe

shérbimeve.

Ndérsa, sipas nenit 23, paragrafit 2.3 té kétij
ligji, kur mallrat importohen, detyrimi
tatimor lind né ditén né té cilén lind edhe
detyrimi doganor. Pér mallrat té cilat nuk i
nénshtrohen detyrimeve doganore, TVSH-ja
béhet e ngarkueshme né ditén kur do té
lindte detyrimi doganor sipas dispozitave

ligjore pér detyrimet doganore.

Kodi Nr. 03/L-109 Doganor dhe i Akcizave

Neni 203, paragrafi (c) i Kodit aktual
Doganor dhe té Akcizave té Kosovés
saktéson se, ndér té tjera, nuk lind asnjé
detyrim doganor né rast se: “shfrytézimi i
procedurés doganore nén té cilén jané
vendosur mallrat, rezulton nga asgjésimi i
ploté ose humbja e pakthyeshme e kétyre
mallrave, pér shkak té vet natyrés sé
mallrave ose  té&  rrethanave té

paparashikuara ose fuqisé madhore, ose si



pasojé e autorizimit té léshuar nga Dogana”.
Né terma té thjeshtézuar, kjo do té thoté se
njé subjekt ekonomik nuk do té detyrohet té
paguajé detyrime doganore né rast se ai
produkt ka humbur né ményré té
pakthyeshme, gjegjésisht éshté bér i
papérdorshém.

Rreoullimi sipas Projekt-Kodit Nr. 08/L-247
Doganor dhe té Akcizave

Tashmé projekt Kodi Doganor dhe i
Akcizave éshté miratuar né lexim té dyté nga
Kuvendi. Ky akt e trajton ¢éshtjen e humbjes
sé produkteve né meényré shumé mé té

detajuar.

Sé pari, né nenin 88 té tij, ky akt i parasheh
rastet né té cilat shuhet detyrimi doganor né

import ose eksport.

Njé nga kéto raste, e paraparé me paragrafin
1.7 té kétij neni, éshté situata kur zhdukja ose
humbja e mallrave, ose mosplotésimi i
obligimeve nga legjislacioni doganor,
rrjedhin nga shkatérrimi total ose nga
humbja e pakthyeshme e kétyre mallrave.
Deri kétu mund té arrihet si rezultat i natyrés
sé veté mallrave, rrethanave té
paparashikueshme té njé force madhore, apo
sipas udhézimeve té Doganés. Me géllim
definimi, kjo dispozité pércakton se humbjet
konsiderohen té pakthyeshme kur mallrat

béhen té papérdorshme nga cilido person.

Né vijim, ¢éshtja e humbjes rregullohet edhe
me nenin 198 té kétij projekt kodi, i cili flet
pér llogaritien dhe pagesén e taksés sé
akcizés.

Né parim, obligimi pér llogaritien dhe
pagesén e akcizés rrjedh me léshimin e
produkteve me akcizé né qarkullim té liré né
Kosové. Megjithaté, si¢ pércaktohet me
paragrafin 1.3 té kétij neni, ky obligim
doganor nuk rrjedh kur evidentohet njé
mungesé ose humbje, qofté gjaté prodhimit
apo magazinimit, apo gjaté lévizjes né

sistemin e pezullimit té€ pagesés sé akcizés.

Tutje, né dispozitat e paragrafit 2 té kétij neni,
trajtohen rastet té cilat nuk pérbéjné léshim
né konsum té mallrave. Kétu pérfshihen, sé
pari, rastet kur humbja apo shkatérrimi (jo
edhe vjedhja) i atribuohen rasteve té
paparashikuara ose forcés madhore, ose jané
kryer si rezultat i shkatérrimit t€ produkteve
té akcizés nén mbikéqyrjen doganore. Sé dyti,
mallrat nuk konsiderohet se jané léshuar né
konsum kur mungesa ose humbja éshté e
lidhur pandashém me karakteristikat e
produktit dhe gé ka lindur gjaté prodhimit,
magazinimit dhe 1évizjes sé produkteve té

akcizés.

Ngjashém, edhe né kéto raste, produktet
konsiderohen té shkatérruara/humbura né
meényré té pakthyeshme kur té njéjtat nuk

mund té pérdoren mé si produkte té akcizés.

Sa i pérket humbjes apo mungesés sé
léndéve té para, ose produkteve tjera té
akcizés té cilat jané pérdorur pér prodhimin
e produkteve né magaziné akcizore, obligimi
doganor pér akcizé lind sipas normativit té

prodhimit me autorizim doganor.

Neé kété aspekt, humbja apo mungesa
konstatohet si diferencé ndérmjet sasisé sé

pritshme té prodhimit, normativave té
procesit té prodhimit dhe koeficientéve té
humbjes né prodhim, né bazé té autorizimit
té magazinés akcizore pér produktet e
deklaruara si té prodhuara nga kéto léndé té

para.

Pér fund, ky nen e obligon Ministriné
pérkatése té Financave qé, pérmes njé akti
nénligjor, té pércaktojé rregullat dhe
procedurat né lidhje me mungesén ose
humbjen e produkteve té akcizés né sistemin
e pezullimit t€ pagesés sé akcizés gjaté
prodhimit, magazinimit dhe lévizjes,
evidentimin, inventarizimin e humbjeve ose
mungesave ne sistemin e evidencave dhe
kontabilitetit. Marré parasysh kété, pjesa e
humbjes sé pjesshme, né pérputhje me
pércaktimin né paragrafin 2 té kétij neni, qé
tejkalon shumeén e pércaktuar me kété akt
nénligjor do té konsiderohet si léshim né
konsum. Kjo pérveg rastit t€ dyshimit té

arsyeshém pér mashtrim apo parregullsi.

Kjo paraget edhe ndryshim substancial né
raport me Kodin aktual né fuqi. Sipas Kodit
né fuqi, pavarésisht limiteve té vendosura
me shkallét standarde té humbjes, né rast se
subjekti déshmon se humbja reale i ka kaluar

kéto norma, kéto té fundit nuk aplikohen.

Me té hyré né fuqi ky akt, mbetet pérgjegjési
e Ministrisé sé Financave, Punés dhe

Transfereve qé té nxjerré aktin pérkatés

1 Rregullore (BE) Nr. 952/2013 e Parlamentit
Evropian dhe Késhillit

nénligjor, e té vejé drité mbi procedurat e
aplikueshme lidhur me kété ¢éshtje.

III. PRAKTIKAT NE BASHKIMIN
EVROPIAN DHE RAJON

Né Bashkimin Evropian, ¢éshtjet né lidhje
me prishjen, avullimin dhe zhdukjen e
produkteve trajtohen kryesisht népérmjet
Rregullores Nr. 952/2013 mbi Kodin
Doganor, si dhe Direktivave té tilla si
2008/118/EC mbi Rregullat e Pérgjithshme
mbi Akcizén.! Neni 124 i Rregullores mbi
Kodin Doganor pérshkruan kushtet né té
cilat detyrimi doganor mund té shuhet, duke
pérfshiré rastet kur produktet humbasin né
ményré té pakthyeshme pér shkak té natyrés
sé tyre, ngjarjeve té forcés madhore dhe té
ngjashme. Pér mé tepér, kjo rregullore
pércakton se normat standarde pér humbjet
e parashikueshme zbatohen pérveg rasteve
kur biznesi dokumenton se humbja éshté mé
e larté. Megjithaté, Direktiva 2008/118/KE u
lejon shteteve anétare té vendosin kushtet
pér té vértetuar humbjet, vecanérisht gjaté

transportit ose pérpunimit.

Varésisht nga shteti anétar i BE-sé€, aplikohen
rregulla té ndryshme sa i pérket njohjes sé
humbjeve, sidomos atyre mallrave pér té
cilat aplikohet akciza. Pérderisa shumica e
shteteve kané norma standarde fikse pér
humbjen né sasi gjaté transportit té mallrave
gé kané akcizé, njé pjesé tjetér e shteteve, si
Danimarka dhe Suedia, nuk aplikojné norma

fikse.? Shtetet té cilat aplikojné norma fikse,

2 Normat e aplikuar né disa nga shtet anétare té BE-
sé pér humbjet pér shkak té natyrés sé mallrave té
akcizés gjaté transportimit



zakonisht pér pércaktimin e niveleve té
humbjeve né sasi marrin parasysh kritere té
ndryshme qé lidhen me ményrén e
transportimit dhe kohézgjatjen e transportit.
Pér shembull, né Bullgari normat standarde
té lejuara pér humbje natyrale té produkteve
té alkool-it bazohen né ményrén e
magazinimit té produktit. Mé specifikisht,
nése produkti éshté duke u bartur pérmes
fuqisé sé drurit aplikohen norma tjera
krahasuar me format tjera té magazinimit si

pérdorimi i kontejneréve.

Sa i pérket rajonit, Shqipéria i ka té
pércaktuara normat standarde pér humbjet
né sasi pér mallrat qé kané akcizé. Kéto
standarde ndahen né disa kategori duke
pérfshiré normat standarde pér humbjet
teknike né transport dhe operacioneve té
thjeshta, humbjet natyrale, dhe humbjet gjaté
proceseve té prodhimit dhe pérpunimit.’ Pér
mé tepér, né Shqipéri éshté marré vendimi
gé i njeh edhe humbjet gjaté procesit té
prodhimit pér ¢éshtje fiskale si tatimi né té
ardhura. ¢ Bazuar né kété vendim, pér
produkte gé kané akcizé pérdoren normat
standarde veg se té pércaktuara. Ndérsa pér
produkte té tjera qé pérdoren si léndé e paré
gjaté  procesit té prodhimit normat
pércaktohen pérmes kartave teknologjike qé
pérshkruajné procesin e prodhimit apo
pérpunimit. Kéto karta teknologjike duhet té

jené té certifikuara nga njé institucion i

3 Vendimi Nr.612, date 5.9.2012, pér dispozitat
zbatuese té ligjit pér akciza

4Vendim Nr.434, daté 20.5.2015 pér pércaktimin e
normave pér firot humbjet, démtimet dhe skarcot

njohur shtetéror qé ka aftési teknike té

konfirmimit té tyre.

Sa i pérket pjesés tjetér té rajonit, edhe
vendet tjera ndjekin praktika té pérdorimit té
normave standarde pér njohjen e humbjeve
té produkteve finale, né rastet kur pérdoren
siléndé e paré ose gjaté proceseve tjera népér

té cilat kalojné.

IV. NDIKIMI EKONOMIK

Pércaktimi kuantitativ. i ndikimit té
humbjeve, = démtimit,  prishjes,  dhe
shkatérrimit té produkteve né ekonomi né
mungesé té té dhénave té detajuara éshté
mjaft sfiduese. Kjo pér shkak té natyrés
komplekse te produkteve té caktuara,
natyrés sé industrive, praktikave té
transportit dhe magazinimit, karakteristikat
e rregullimit ligjor té kétyre aspekteve dhe
shumé faktoré tjeré qé ndérlidhen me
zinxhirin e furnizimit. Pavarésisht késaj, nga
studimi i praktikave né vende té ndryshme,
vérejmeé se jané disa aktivitete ekonomike té
cilat jané té ndikuar né masé mé té madhe
nga humbjet e njé pjese si té produkteve
finale ashtu edhe humbjeve gjaté procesit té
prodhimit dhe pérpunimit. Kéto aktivitete
ekonomike  pérfshijné, mes tjerash,
prodhimin, pérpunimin, tregtiné, kultivimin

e kulturave bujgésor pérfshiré blegtoring,

gjaté prodhimit, magazinimit, transportimit etj., té
njohura pér géllime fiskale



furnizimin me ujé dhe energji, transportin si

dhe gastronominé.

Né figurén 1 éshté paraqitur struktura e
Bruto Produktit Vendor (BPV) sipas
aktiviteteve ekonomike né vitin 2023. °
Bazuar né kéto té dhéna, aktivitetet
ekonomike té cilét ndikohen nga ¢éshtja e
humbjeve pérfaqésojné rreth 55% té BPV-sé
né vitin 2023. Kéto aktivitete pérfshijné:
tregtiné me shumicé dhe pakicé, industriné
pérpunuese, industriné nxjerrése, furnizimin
me energji dhe bujqésiné. Ndérsa né aktivitet
tjera marrin pjesé aktivitet ekonomike gé
nuk ndikohen nga humbjet e produkteve

pasi qé pérfagésojné kryesisht shérbime.

Figura 1. Struktura e BPV-sé sipas aktiviteteve

ekonomike

Tregtia me shumicé dhe me pakicé dhe
¢ ° I | 20.8%

té ngjashme

Ndértimtaria - 8.2%

industria perpunuese [ | 12.8%

Industria nxjerrése; furnuzimi me
energjia elektrike dhe té ngjashme

M 53%

Bujgésia, pyjet dhe peshkim - 7.8%
45.1%

Burimi i té dhénave: Agjencia e Statistikave té Kosovés
(ASK)

Mos njohja e humbjeve natyrale,
démtimeve, prishjes, etj. e produkteve ka

ndikim né rritjen e kostos sé bizneseve.

5 Kéto shifra jané vetém vlerésime nga ana e
Agjencisé sé Statistikave té Kosovés; ato rishikohen
né muajin shtator 2024.

Pérve¢ se humbin njé pjesé té stokut,
bizneset pérfundojné duke paguar tatime
pér produkte té cilat nuk dalin asnjéheré né
qarkullim. Cdo kosto shtesé ndikon né
kufizimin e biznesit né ngriten e
kapaciteteve pérmes investimeve, gjé qé do
té ndikonte edhe né rritjen e fuqgisé punétore.
Pérderisa njé pjesé e bizneseve kété kosto
shtes¢ mundohen ta mbulojné pérmes
ngritjes s€ ¢mimeve pér konsumatorét, disa
biznese gjejné forma tjera qé ndikojné né
rritien e informalitetit dhe evazionit fiskal
duke deklaruar shitje fiktive si kompensim
pér koston shtesé té krijuara. Pérdorimi i
praktikave pér shmangien e tatimeve ndikon
gé bizneset té cilat respektojné rregullativén
tatimore té pérballen me njé konkurrencé jo-
fer. Kjo ndikon negativisht né pérceptimin e
kétyre bizneseve pér institucionet geveritare

dhe shtetin né pérgjithési.

Mos njohja e humbjeve krijon njé pasqyré
jo reale té bizneseve dhe ekonomisé né
pérgjithési. Pérballja me njé situaté ku
humbjet nuk njihen nga autoritetet tatimore
mund té ¢ojé né raportim financiar jo real
nga ana e bizneseve. Ky raportim jo i sakté
démton integritetin e pasqyrave financiare,
duke shkaktuar njé perceptim té gabuar jo
vetém pér biznesin por edhe pér industriné
né té cilén operon biznesi. Pasqyrat
financiare  jané  burimi  kryesor i

informacionit edhe pér investitorét potencial



pérmes té cilave edhe analizohen kthimet ne

investime.

Pérballueshméria mé njé kosto shtesé e ulé
konkurrueshmériné e bizneseve edhe né
tregun ndérkombétar. Duke u pérballur me
kété kosto shtesé, nga e cila ndikohen né
masé mé té vogél bizneset konkurruese nga
shtet e rajonit dhe bota, pasi qé e kané té
rregulluar kété ¢éshtje né ményré mé té
pérshtatshme, bizneset né Kosové jané mé
pak  konkurrues edhe né tregun

ndérkombétar.

Mos rregullimi adekuat i késaj ¢éshtje ka
ndikim negativ né perceptimin pér té bérit
biznes né Kosové nga ana e investitoréve
potencial. Pérballimi i njé pagese shtesé
tatimore pér shkak té mos njohjes sé
humbjeve té produkteve  dekurajon
investitorét potencial té investojné né
Kosové sidomos kur né vendet e rajonit —
konkurrenté pér térhegjen e investitoréve té

huaj - kjo ¢éshtje éshté e rregulluar.

V.  SHENIME PERMBYLLESE
DHE REKOMANDIME
Rregullimi i duhur i ¢éshtjes sé njohjes sé
humbjeve té produkteve éshté njé hap i
réndésishém drejt pérmirésimit té té bérit
biznes né Kosové. Pérderisa pér bizneset
vendore mungesa e rregullimit t€ duhur
paraget njé kosto shtes€, pér investitorét
potencial mund té ndikojé negativisht né
pérceptimin té tyre pér té bérit biznes né
Kosové. Duke marré parasysh ndikimin e
késaj ¢éshtje éshté e réndésishme qé té
ndérmerren hapa drejt adresimit né ményré

adekuate si:

Nxjerrja e aktit nénligjor pér normat
standarde té humbjeve pér produktet
akcizore nga ana e Ministrisé sé
Financave, Punés dhe Transfereve.
Pérpos agjencive ekzekutive si ATK
dhe Dogana, éshté e réndésishme té
pérfshihet edhe  Ministria e
Industrisé, = Ndérmarrésisé  dhe
Tregtisé (MINT) né pércaktimin e

kétyre normave standarde.

Standardizimi dhe thjeshtézimi i
procedurave pér njohjen dhe
dokumentimin e démtimit,
shkatérrimit, prishjes sé produkteve
nga ana e MFIP-sé dhe ATK-sé
pérmes udhézimit té ri administrativ
qé pritet té pérfundohet kété vit né
kuadér té ligjit té ri pér
administrimin e  procedurave
tatimore. Pér arritjen e kétij géllimi,
akti i ri nénligjor duhet té parashohé
edhe pérfshirjen e institucioneve té
tjera relevante qé kané aftési teknike
pér dokumentimin e démtimit,
shkatérrimit, prishjes dhe avarive té

tjera té produkteve.

Té konsiderohet mundésia e
pércaktimit té normave standarde té
humbjeve pér produktet tjera jo
akcizore pér qéllime tatimore,
pérmes ligjit né té ardhura té
korporatave dhe ligjit né té ardhura

personale.



